BAT ETA HARREMANAK ONAK EZ DIRENEAN

Kasu hau irakurri edo kontatu egingo da eta, ondoren, elkarrizketa bat sortuko da egoeraren
zehaztasunen inguruan.

Soniaren kasua

Sonia Gineatik etorri zen duela bi ikasturte eta gure eskolara etorri zenean 3. mailan hasi zen;
orain 5. mailan dago. Lehenengo unetik lagun gutxi izan ditu, oso lotsatia zen hasieran, eta
gainera, gelakide talde batek hasieratik txantxak egiten zituen eta iraindu egiten zuen. Kongito,
ikatza, txokolatea eta horrelakoak esaten zizkioten.

Leire, gelako liderra, hasi zen erasotzen txantxetan, iletik tiratzen eta edozein gauza esaten.
Sonia ez zen gai bere burua defendatzeko, isil-isilik eta burumakur gelditzen zen.

Irakasleek ez zuten ezer ikusten. Dena gertatzen zen haien bizkarretan, jolastokian,
korridoreetan, komunetan... baina une batean Soniak ezin zuen gehiago eta amari kontatu
zion, eta amak tutorearekin hitz egin zuen. Tutorea harrituta gelditu zen, ez zekielako ezer,
baina hitz egin zuen eskolako irakasleekin eta neurriak hartu zituzten: hitz egin zuten gelako
ikasleekin eta erne egon ziren jolas-orduan, baita korridoreetan ere.

Zoritxarrez, horrek guztiak bakarrik balio izan zuen dena okertzeko. Leire eta bere taldekoak
konturatu zirenean Soniak gertatutakoa kontatu zuela, hasi ziren salatari esaten eta haren
fama txarra zabaldu zen beste gelakideen artean.

Orduz geroztik, Sonia 0so maiz gaixotzen da, batez ere taldeka lan egin behar dutenean. Duela
gutxi arte nota onak ateratzen zituen, oso denbora gutxian hizkuntza ikasi zuen ikasle ona
baitzen, baina azken boladan haren notak asko jaitsi dira. Ama oraingo honetan
zuzendariarekin hitz egitera joan da, baina horrek erantzun dio haurren gauzak direla eta
pasatuko dela, laster adiskidetuko direla berriz.

Sonia ez da berriro eskolara joan; ama oso kezkatuta zegoen eta erabaki du beste eskola
batera eramatea.

Bitartean, Leire eta bere lagunek eskolako beste pertsona bat bilatu dute harekin sartzeko.

Bukaeran, hausnarketa egingo dute:

Ondo bukatzen da? Zergatik?

Ondo dago biktima eskolatik aldatzea? Zergatik?
Zein beste modutan bukatu ahal zen istorio hau?
Nola lagundu geniezaiokeen eta nork?

